
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

101. நன்றி இல் செல்வம் (தனக்கும் பிறருக்கும் பயன்படாத செல்வம்) வைத்தான், வாய் சான்ற பெரும் பொருள் அஃது உண்ணான் செத்தான், செயக்கிடந்தது இல். 1001 ஏராளமான செல்வத்தைச் சேர்த்துப் பல இடங்களிலும் வைத்திருப்பவன் கருமித்தனத்தால், உண்டு அனுபவிக்காமல் செத்துப் போனால், அவன் செய்தது ஒன்றும் இல்லை. ‘பொருளான் ஆம், எல்லாம் என்று, ஈயாது இவறும் மருளான், ஆம், மாணாப் பிறப்பு. #002 பணம் மட்டும் இருந்தால் போதும் எல்லாமே நடக்கும் என்று எண்ணி, எவருக்கும் எதற்கும் கொடுத்து உதவாமல் இறுக்கி வைத்திருக்கும், புத்தி கெட்ட் கருமிக்குப் புகழ் தரும் பிறவி இல்லை. ஈட்டம் இவறி, இசை வேண்டா ஆடவர் தோற்றம் நிலக்குப் பொறை. 1003 செல்வத்தைத் தேடுவதில் மட்டும் நாட்டம் கொண்டு, அதை நல்ல காரியங்களுக்குக் கொடுத்துப் புகழை விரும்பாத மனிதர் பிறந்து வாழ்வது பூமிக்குப் பாரமே! எச்சம் என்று என் எண்ணும் கொல்லோ-ஒருவரால் நச்சப் படாஅதவன் ! 1004 பிறருக்குக் கொடுத்து அறியாத காரணத்தால், ஒருவராலும் விரும்பப்படாத கருமி, தான் இறந்தபின் எஞ்சி நிற்பது எது என்று நினைப்பானோ? (அவன் பெருமைப்படத் தக்கது எதுவும் இல்லை).

கொடுப்பது உம் துய்ப்பது உம் இல்லார்க்கு, அடுக்கிய கோடி உண்டாயினும், இல். 1005 பிறருக்குக் கொடுத்து உதவுவதும் இல்லை, தான் அனுபவிப்பதுவும் இல்லை. அப்படிப்பட்ட கருமியிடம் பல கோடி செல்வம் பெருகி இருந்தாலும் அதனால் ஒரு பயனும் இல்லை.

